
Cadeirydd gyfarfod y Gwanwyn a chroesawodd Gadeirydd y Cydbwyllgor, Cynghorydd Hugh Jones ac 
aelod o’r Cydbwyllgor, Cynghorydd David Kelly ac aelodau newydd i'r Bartneriaeth sef Allan Forrest 
(CBSW),a’r Cynghorydd Owen Thomas (CSFf). 
 
 

1.  Cofnodion y Cyfarfod Blaenorol a gynhaliwyd ar 6 Hydref 2017 
1.1          Newid ‘Eisteddfod Genedlaethol’ i ‘Eisteddfod Ryngwladol’.  

Yn amodol ar hyn, cytunwyd bod y cofnodion yn gofnod cywir o’r cyfarfod. 
                                                                                           

 
2.  Diweddariad gan y Swyddog AHNE 

Bwrdd Safle Treftadaeth y Byd 
Dywedodd Cadeirydd y Cydbwyllgor ei fod wedi mynychu Cyfarfod Bwrdd Safle Treftadaeth y Byd ac 
mai elfen bwysig o’r Cynllun Rheoli a'r Prif Gynllun oedd gweithio’n agos gyda'r Tîm AHNE.  
Cynhadledd Safle Treftadaeth y Byd 
Cynhaliwyd y gynhadledd yn Swydd Amwythig ac fe drefnwyd ymweliad safle i Ironbridge.  Roedd y 
Swyddog AHNE a Swyddog Cynorthwyol wedi mynychu.  
 
Ymweliad i Safle Treftadaeth y Byd Blaenafon 
Roedd aelodau o Dîm AHNE ynghyd â Swyddog Twristiaeth CBSW Joe Bickerton, Anna Irwin ac Allan 
Forrest (CBSW) wedi ymweld â Blaenafon a gafodd ei ddynodi yn Safle Treftadaeth y Byd gan 
UNESCO yn 2000. Roedd yr ymweliad wedi bod yn un buddiol iawn.  
 
 
Cefnogwyr ar gyfer yr AHNE o Gynghorau Tref a Chymuned o fewn yr AHNE 
Bellach mae yna 16 Cefnogwr AHNE. Byddai cyfarfod yn cael ei gynnal gyda’r Cefnogwyr ac Aelodau 
Lleol ar 23 Ebrill.  
 
Fforwm Tref a Chymuned Wrecsam 
Byddai’r Tîm AHNE yn rhoi cyflwyniad i’r fforwm yn eu cyfarfod a fyddai’n cael ei gynnal ar 22 
Mawrth 2018.  
 
Dywedodd y Swyddog AHNE bod aelodau o Wasanaeth Cefn Gwlad Gorllewin Swydd Caer wedi 

ymweld â Loggerheads a Moel Famau yn ddiweddar a’u bod wedi cyfnewid safbwyntiau ynglŷn â 
materion o ddiddordeb i’r ddwy ochr.  
Cynhaliwyd cyfarfodydd gyda’r Grid Cenedlaethol a Scottish Power, a chytunwyd ar gynllun gosod 

llinellau uwchben dan ddaear ar gyfer Parc Gwledig Tŷ Mawr.  
Roedd wedi mynychu cyfarfod gyda Llywodraeth Cymru hefyd i ystyried effeithiau posibl Brexit ar 
ffermio.  
Roedd y Swyddog AHNE wedi cwrdd â’r Cynghorwyr Paul Jones a Sonia Benbow-Jones (CBSW) ac 
wedi cwblhau ymweliad safle i Safle Treftadaeth y Byd.  
 
 
Cyllideb, Grantiau a Bidiau AHNE 
Roedd yn siomedig o adrodd yn ôl y byddai yna doriad o 5% mewn cyllid gan Gyfoeth Naturiol 
Cymru.  
Cyllid Llywodraeth Cymru ar gyfer prosiectau penodol yn cynnwys:- 
 
Prosiect Cyllid 

 
Statws 

Menter Awyr Dywyll  £10,000 
 

Cadarnhawyd 

Cryfhau’r bartneriaeth rhwng 
AHNE a Safle Treftadaeth y Byd  
 

 
£5,000 

 
Cadarnhawyd 

Arwyddion trothwy AHNE 
 (Dyffryn Dyfrdwy) 

 
£24,000 

Yn aros am gymeradwyaeth gweinidogol 
 

Llwybr Clinca 
 (ger Canolfan Gymunedol 
Trefor) 

 
 
£6,000 

 
Yn aros am gymeradwyaeth gweinidogol   



 

 
 
 

            Cyd-bwyllgor 
Byddai’r cyfarfod nesaf yn cael ei gynnal ar 22 Mehefin am 10:00am, Cyngor Sir Ddinbych fyddai'n 
cynnal y cyfarfod.  

                 
              Aelodaeth y Gweithgor  

Gofynnodd y Swyddog AHNE i bob aelod ystyried ymuno â  gweithgor (os nad oeddynt wedi gwneud 
hynny eisoes), ac eglurodd bod yna bellach pum gweithgor.   Roedd yr aelodaeth ar agor i weithwyr 
proffesiynol y tu hwnt i aelodaeth y Bartneriaeth.  
Gweithgorau Partneriaeth: 
 
 Gweithgorau Partneriaeth AHNE:  

 
1. Cymeriad Tirlun ac Amgylchedd Adeiledig  

 
2. Rheoli Tir a’r Amgylchedd Naturiol  

 
3. Hamdden a Mynediad 

 
4. Twristiaeth Gynaliadwy ac Ymgysylltu Busnes  

 
5. Treftadaeth, Diwylliant a Chymunedau 

 
 
 

Gofynnwyd i aelodau gysylltu â Karen os oeddynt awydd ymuno â grŵp.  
 
Swydd wag ar y Bartneriaeth  
Roedd yna swydd wag ar y Bartneriaeth i gynrychioli Rheoli Tir a gofynnwyd i aelodau rannu gydag 
unrhyw grwpiau neu unigolion roeddynt yn credu byddai â diddordeb.  

                       
3.       Diweddariad gan Weithgorau  

Treftadaeth, Diwylliant a Gweithgor  

Dywedodd y Cadeirydd Christine Evans bod y grŵp wedi cyfarfod Carly Davies, curadur newydd 
Cyngor Sir Ddinbych (CSDd).  

Roedd Grŵp Archeolegol Bryniau Clwyd wedi ennill Gwobr AHNE eleni.   Roedd y grŵp hefyd wedi 
ennill Gwobr Archaeoleg Gymunedol Marsh a chyflwynwyd y wobr iddynt yn Llundain gan Dan Snow.  
 
Garnedd Gop, Trelawnyd – Roedd y coed wedi cael eu tocio a’r Garn wedi cael ei ffensio.  Mae modd 

gweld y Garnedd yn glir o’r ffordd rŵan.  
 
Prosiect Ein Tirlun Darluniadwy – mae’r prosiect gwerth £1,000,000 bellach wedi cael cymeradwyaeth 
ar gyfer cam dau o brosiect pum mlynedd o hyd.  
Diolchodd y Cadeirydd i Archeolegydd y Sir am ei holl waith caled a’i phroffesiynoldeb, a dymunodd 
yn dda iddi yn ei hymddeoliad.  

 Roedd yn gobeithio y byddai’r grŵp yn parhau i ffynnu, a gofynnodd i aelodau ystyried ymuno â’r 

grŵp.  
 

3.1       Gweithgor Rheoli Tir a’r Amgylchedd Naturiol 
Dywedodd Swyddog Cynorthwyol AHNE er nad oedd cyfarfod wedi cael ei gynnal ers cyfarfod 
diwethaf y Bartneriaeth, roedd cynnydd wedi digwydd mewn sawl maes:- 
 
Menter Gwella Tirwedd y Grid Cenedlaethol (LEI) 

Roedd y prosiect wedi ystyried opsiynau lle gallai cyllid gynorthwyo i leihau effaith llinellau pŵer, a 
gwneud yn iawn am eu bodolaeth, megis plannu gwrychoedd, gwarchodfeydd natur wrth ochr y 
ffordd, creu pyllau, adeiladu waliau cerrig sych ac ati.  



 

Roedd gan yr AHNE un cynllun yn weithredol ers mis Mawrth 2018, a fyddai’n rhedeg am dair 
blynedd, gan weithio gyda thua 12 tirfeddiannwr yn bennaf yn Nyffryn Morwynion, a nifer fechan yn 
ardal Tremeirchion hefyd.  Roedd dwy warchodfa natur wrth ymyl y ffordd wedi’u cynnwys yn y 
cynllun hefyd.  Nod y gwaith oedd adfer ffiniau traddodiadol, gwella bioamrywiaeth a chynyddu'r 
gwaith o reoli rhostir ar Fynydd Llantysilio er mwyn gwella’r dirwedd a lleihau effaith weledol yr 
isadeiledd trydan.  
 
Mae’r AHNE bellach yn y broses o baratoi ail gais a fydd yn cael ei gyflwyno ym mis Mai.  Roedd yr 
AHNE yn parhau â’r gwaith gyda nifer o dirfeddianwyr o’n cais cyntaf ac yn ymgysylltu â nifer o rai 
eraill   Mae’r AHNE hefyd yn gweithio gyda Chyngor Cymuned Llandegla ac yn gobeithio ymgymryd â 
rhywfaint o waith ar y cyd â Buglife Cymru.    
 
 
Prosiect y Gylfinir 

Mae’r Gylfinir yn un o rywogaethau adar mwyaf eiconig Prydain. Mae ei gân groyw ac atgofus yn sŵn 
cyfarwydd; yn gennad Gwanwyn cynhenid o fewn ein diwylliant.  Yn anffodus, mae’r Gylfinir o dan 
fygythiad difrifol ac yn wynebu dyfodol ansicr trwy gydol Cymru ac mae’n prysur brinhau.  
Mae tystiolaeth yn awgrymu bod Cymru wedi colli dros 80% o’i gylfinirod bridio ers 1990au.  Efallai 
bod cyn lleied o 400 o barau bridio ar ôl yng Nghymru heddiw, ac erbyn hyn dyma flaenoriaeth 
gadwraeth adar mwyaf dybryd yn y DU.  Cafodd ei roi ar ‘Restr Goch’ Adar o Bryder Cadwraethol 
Cymru a’r DU (BoCC).  
 Eglurodd y Swyddog Cynorthwyol AHNE bod y Gylfinir yn debygol o ddiflannu erbyn 2010 ac fe allai 
ddod yn ddiflanedig fel rhywogaeth bridio.  Roedd nifer o gyrff wedi dod ynghyd i edrych ar y 

broblem a byddai Grŵp Gorchwyl a grŵp Gogledd Cymru yn cael ei sefydlu.  Mater pwysig oedd 
creu amodau i wella llwyddiant nythu.  
Cam Gweithredu 

Sefydlu Grŵp Gorchwyl a grŵp Gogledd Cymru.  
 
Cynllun Rheoli Cynaliadwy Llywodraeth Cymru 
Prosiect Pori – roedd y cynllun pori ar gyfer 40 o safleoedd ar hyd a lled Cymru.  
 Serch hynny, nid ydym wedi derbyn penderfyniad hyd yn hyn ar y cais a gyflwynwyd.  
  
Gwrychoedd Hanesyddol  
Gofynnodd y Cynghorydd David Kelly a oedd yna brotocol ynghylch gwrychoedd hanesyddol, a 
mynegodd bryderon bod llawer o wrychoedd yn cael eu torri nôl yn ddifrifol.  Dywedodd y Swyddog 
cynorthwyol AHNE nad oedd y gwrychoedd a’u gwerth hanesyddol yn cael eu mapio.   Fodd bynnag 

roedd yr AHNE, mewn partneriaeth â Grŵp Cynghori Ffermio a Bywyd Gwyllt wedi bod yn ceisio 
annog plygu gwrychoedd ac roedd cystadleuaeth plygu gwrychoedd yn cael ei gynnal yn flynyddol.  
 

3.2           Gweithgor Cymeriad Tirwedd ac Amgylchedd Adeiledig 

Canllawiau Cynllunio Atodol (CCA) yr AHNE 

Dywedodd Cadeirydd y grŵp, y Cynghorydd Martyn Holland bod Ymgynghoriad Cyhoeddus wedi cael 
ei gynnal yn Loggerheads a oedd wedi bod yn eithaf poblogaidd a chafwyd adborth da. Roedd y tri 
Awdurdod Lleol yn ystyried y CCA ac roedd disgwyl i’r ddogfen gael ei mabwysiadau tua mis Mehefin.  
  
Ceisiadau Cynllunio 

Roedd ceisiadau cynllunio’n cael eu monitro’n rheolaidd gan y grŵp ac roedd pryderon yn parhau i 

gael eu mynegi am sylwadau gan yr AHNE nad oedd wedi cael eu gweithredu.  Roedd y grŵp yn 
bwriadu edrych mewn i’r mater. 
 
Menter Awyr Dywyll  
Mae Llywodraeth Cymru wedi darparu £10,000 i fwrw ymlaen â chais i sicrhau Statws Cymuned Awyr 
Dywyll ar gyfer yr AHNE.  
Mae’r awyr o fewn yr AHNE wedi cael ei fesur gan ymgynghorwyr trwy Fesurydd Ansawdd Awyr sydd 
yn cofnodi ac yn mesur Maint Cyfyngu Llygad Noeth (Naked Eye Limiting Magnitude, NELM). Yr 
uchaf ydi’r rhif NELM, y mwyaf tywyll ydi’r awyr.   Roedd 6.0 yn cael ei ystyried yn awyr dywyll iawn.  
Roedd Parc Gwledig Loggerheads yn mesur 5.75 NELM a Bwlch yr Oernant yn 6 NELM (sydd yn 
ardderchog yn ôl safonau’r DU).  



 

Rŵan, bydd angen drafftio Cynllun Goleuadau, a bydd yn hanfodol i gael perthynas weithio agos gyda 
Thimau Goleuadau’r Awdurdodau Lleol er mwyn i gynlluniau golau yn y dyfodol gymryd y fenter i 
ystyriaeth.  
 
Roedd ymweliad safle i edrych ar brosiect awyr dywyll Moffat yng ngogledd y Pennines yn cael ei 
drefnu hefyd.  Byddai Cefnogwyr yr AHNE yn rhan o ddatblygu’r cais.  
 
Cafwyd trafodaeth i ddilyn. Fe awgrymwyd y dylid edrych ar olau ar ffin yr AHNE ac y dylid cynnal 
cyfarfodydd gyda Chynghorau Cymuned a oedd yn rheoli eu goleuadau eu hunain.  Dywedodd 
Swyddog Cynorthwyol yr AHNE bod aelod o’r Cyd-bwyllgor, y Cynghorydd Carolyn Thomas, yn ceisio 
cydlynu cyfarfod gyda Swyddogion Goleuadau i drafod goleuadau stryd a bod Llywodraeth Cymru 
wrthi’n ystyried canllawiau cenedlaethol ar hyn o bryd.  
 
 
 

3.3       Gweithgor Hamdden a Mynediad  

Dywedodd y Cadeirydd, Dewi Davies bod y grŵp wedi cytuno bod angen ymgysylltu mwy gyda'r 
cymunedau twristiaeth ac arweiniodd hyn at drafodaeth i greu gweithgor Twristiaeth Gynaliadwy a 
Busnes newydd.  Fe nodwyd bod llawer o fusnes cyfredol y gweithgor yn ymwneud â thwristiaeth a 

byddai gwybodaeth yn parhau i gael ei rannu rhwng y ddau grŵp. Mynegwyd pryderon am fyrdwn 

gweinyddol ar staff a sut i gysylltu’r ddau grŵp yma orau, cynigiwyd nodiadau cyfarfodydd byrrach a 
chyfarfodydd cefn wrth gefn. 
 
Ymgyrch Ride Gogledd Cymru a Mynediad Cyfrifol AHNE  
Roedd yr ymgyrch yma’n gychwyn ar fenter Hamdden Cynaliadwy ehangach.  Byddai’r ymgyrch cyntaf 
yn canolbwyntio ar rostir Rhiwabon a mynediad beicwyr a cherddwyr ar hyd y rhostir. Gyda 
chefnogaeth Cronfa Datblygu Cynaliadwy (CDC) a Cynllun Gwella Hawliau Tramwy mae ffilmiau a 
thaflenni wedi cael eu cynhyrchu, ynghyd â gwybodaeth ar gyfer cyfryngau cymdeithasol a ffeithluniau.  
 
 
Astudiaeth Gwerthusiad Ymwelwyr  
Mae cyllid wedi cael ei sicrhau er mwyn bwrw ymlaen â’r astudiaeth.  Pwrpas yr astudiaeth oedd 
asesu gwerth economaidd a chymdeithasol chwe safle poblogaidd ymysg ymwelwyr ar draws Bryniau 
Clwyd a Dyffryn Dyfrdwy ac i gydbwyso hyn yn erbyn effeithiau amgylcheddol ar ardaloedd sensitif o 
ran ecoleg a diwylliant.   Bydd yr astudiaeth yma’n dylanwadu ar ymateb yr AHNE i gynyddu 
niferoedd ymwelwyr yn y prif ardaloedd a byddai'n gosod ymagwedd gynaliadwy at reoli, gan sicrhau 
bod capasiti a gwytnwch yr ardaloedd yn ganolbwynt i'r ymagwedd honno.  Byddai’r astudiaeth hefyd 
yn edrych ar sut y gallai manteision economaidd a chymdeithasol fod yn fwy allgymorth.   Byddai’r 
gwaith yn canolbwyntio ar chwe phrif safle:  
 
1. Parc Gwledig Loggerheads 
2. Parc Gwledig Moel Famau 
3. Panorama 
4. Castell Dinas Bran 
5. Llantysilio / Rhaeadr y Bedol 
6. Basn Trefor 
 
 
Diolchodd y Cadeirydd i’r Uwch Swyddog Hamdden am ei gwaith diwyd ar ran y grŵp. 
Cam Gweithredu 
Nodiadau byrrach ar gyfer y cyfarfodydd a chyfarfodydd cefn wrth gefn.  
 
 

3.4          Cronfa Datblygu Cynaliadwy (CDC) 
Dywedodd y Swyddog Datblygu Cynaliadwy Ceri Lloyd fod cyfraniad o £55,000 wedi cael ei sicrhau 

gan Lywodraeth Cymru a bod y grŵp wedi cwrdd ddwywaith; fe ymrwymwyd £31,000 ym mis 
Mehefin a £19,000 yn y cyfarfod diwethaf gyda £5,000 wedi’i glustnodi ar gyfer gweinyddu.  
Roedd prosiectau yn cynnwys: 
Gwydr lliw, Amgueddfa Corwen, Llwybr Bwyd Bryniau Clwyd, Grŵp Archeolegol Bryniau Clwyd  



 

Prosiect y Gerddinen Wen, Alchgwenydai, Canolfan Gymunedol Bryneglwys, Grŵp Cadwraeth 
Gwaenysgor 
Roedd cymuned Cilcain wedi cyflwyno cais i gynorthwyo â siop gymunedol.  
Cafodd gwerth prosiectau llai ei drafod yng nghyfarfod diwethaf y Cydbwyllgor.  
Cafwyd trafodaeth ddilynol a gofynnwyd sut mae’r cyllid yn cael ei hysbysebu.  Atebodd y Swyddog 
Datblygu Cynaliadwy gan ddweud bod y cyllid yn cael ei hysbysebu yn Llais y Sir CSDd (e-
newyddlen), a bod gwybodaeth ar gael ar wefan AHNE ac ar gyfryngau cymdeithasol.  Fe gynigiwyd 
bod Cefnogwyr yr AHNE yn rhoi gwybod i'w Cynghorau Tref a Chymuned am y cyllid.  
Cam Gweithredu 
Gofyn i Gefnogwyr AHNE roi gwybod i’w Cyngor Tref/Cymuned am gyllid CDC.  
 

4.       Cyflwyniad 
Cynllun Rheoli Safle Treftadaeth y Byd a Phrif Gynllun Basn Trefor   
Darparodd Alison Powell o gwmni Arcadis Design Consultancy gyflwyniad PowerPoint cryno ar 
Gynllun Rheoli Safle Treftadaeth y Byd a Phrif Gynllun Basn Trefor.    
 Cafwyd trafodaeth a mynegwyd pryderon ynghylch y safle tir llwyd a hyfywedd y tir petai’n dir 
halogedig.  Fe ymatebodd Alison gan ddweud o safbwynt marchnata y byddai’n dibynnu ar beth 
fyddai'r canlyniad.  Ni fyddai’r safle yn cael ei ddefnyddio ar gyfer tai.   Yn ogystal, cafodd cysylltu’r 
Prif Gynllun gyda llwybrau eraill, e.e. Llwybr Clawdd Offa ei drafod.  Cafodd pwysigrwydd gwaith 
partneriaeth rhwng yr AHNE a Safle Treftadaeth y Byd ei bwysleisio.  
 
Diolchodd y Cadeirydd i Alison am ei chyflwyniad.    
 

5.       Prosiect Ffilm Parc Gwledig Loggerheads  
Mae treftadaeth arbennig y tirlun calchfaen ym Mharc Gwledig Loggerheads wedi cael ei ddal mewn 
ffilm fer a grëwyd gan ddisgyblion o Ysgol Tir Morfa yn y Rhyl.   Daeth y disgyblion yn ysgrifenwyr 
ffilm, cynhyrchwyr, cyflwynwyr, darlunwyr a chriw camera, ac roedd y canlyniadau’n ffantastig. Roedd 

ail ffilm yn dangos y plant yn cyfweld John Morris, Warden y Parc ynglŷn â’r parc a’i waith, sydd â 
thro annisgwyl ar y diwedd.  
Dywedodd yr Uwch Swyddog Hamdden bod y ffilmiau yn dangos sut mae’r AHNE yn darparu i 
gymunedau y tu allan i’r AHNE.  Cafodd y ffilmiau eu hariannu gan Brosiect Etifeddiaeth Calchfaen a 
Cyfoeth Naturiol Cymru.  Roedd un o'r ffilmiau wedi cael eu llwytho ar Facebook.  Byddai’r ffilmiau 
hefyd yn cael eu dangos yn yr ystafell sinema yn Loggerheads.  
Cafwyd trafodaeth ddilynol a chytunodd yr aelodau y dylai’r ffilmiau gael eu hyrwyddo’n fwy eang ac 
efallai y dylid eu rhoi ar gofau bach. Cynigiwyd y gallai’r ffilmiau gael eu defnyddio fel rhaglun sinema 
yn Theatr Clwyd.  
Cam Gweithredu  

 Y ffilmiau i gael eu hyrwyddo’n fwy eang  

 Ymchwilio i weld a oes modd rhoi’r ffilmiau ar gofau bach   

 Cysylltu â Theatr Clwyd ynghylch defnyddio’r ffilmiau fel rhaglun.  
 
 

6.       Diweddariad ar  Brosiect Ein Tirlun Darluniadwy   
Fe eglurodd yr Uwch Swyddog Hamdden bod y prosiect wedi bod yn llwyddiannus yn yr ail gam ac y 

byddai Swyddog Prosiect rŵan yn cael ei ph/benodi.  Roedd hyn yn llwyddiant enfawr a byddai'r 
prosiect yn gryn fenter ar gyfer yr AHNE dros y pum mlynedd nesaf.  
Diolchodd yr Uwch Swyddog Hamdden i’r holl bartneriaid a oedd wedi cynorthwyo â’r prosiect ac am 
gyflawni cymeradwyaeth grant Cronfa Dreftadaeth y Loteri  Mae hyn wedi bod yn ymdrech fawr ar y 
cyd ac roedd angen llawer o waith, ond roedd y manteision posibl yn enfawr.  
   
 

7.         Cyflwyniad  
            Cyfeillion Bryniau Clwyd a Dyffryn Dyfrdwy  

Rhoddodd Cadeirydd Cyfeillion Bryniau Clwyd a Dyffryn Dyfrdwy, Julie Masters wybodaeth gefndir 

cryno am y grŵp.  Mae gwaith partneriaeth da gyda Thîm AHNE wedi helpu i ‘ledaenu’r gair’ 
ymhellach am yr AHNE. 
Cyflwynodd Julie, Neville Howell sef yr Ysgrifennydd Digwyddiadau, a rhoddodd o gyflwyniad am 

weithgareddau’r grŵp. Fe sefydlwyd y grŵp yn 2015 ac erbyn hyn mae ganddynt dros 200 o aelodau. 

Roedd gan y grŵp raglen ddigwyddiadau lwyddiannus iawn ac roedd wedi cynorthwyo AHNE gyda 



 

sawl prosiect yn ogystal â threfnu ymweliadau, sgyrsiau, a theithiau cerdded â thema.  Diolchodd y 
Cadeirydd i Neville a Julie am eu cyflwyniad.  
 
 
Ffarwelio 
Archeolegydd y Sir – Fiona Gale  
Cyfeiriodd y Cadeirydd at ymddeoliad buan Fiona a dywedodd ei bod wedi bod yn rhan o’r AHNE ers 
ei sefydlu.  Roedd wedi bod yn gefn mawr i’r Bartneriaeth ac i’r Tîm.  Trwy Brosiect Grug a 
Bryngaerau, roedd hi wedi dod ag archeoleg i’r bobl, ac ar ran y Bartneriaeth, dymunodd ymddeoliad 
hir a hapus iddi hi.  
 
Uwch Swyddog Hamdden – Helen Mrowiec  
Dywedodd y Cadeirydd y byddai Helen yn gadael Tîm AHNE i ddechrau swydd newydd gyda Chyngor 
Sir y Fflint. Diolchodd y Cadeirydd i Helen am ei phroffesiynoldeb a’i hymroddiad ar ran yr AHNE, a 
dymunodd pob llwyddiant iddi yn ei swydd newydd.  
 
 

7.      Dyddiadau Cyfarfodydd y Dyfodol   
 
Dyddiad Amser  Lleoliad  
Dydd Gwener 15 Mehefin          
2018   

am 10am     Pafiliwn 
Chwaraeon Corwen  
 (LL21 0DN) 

 
Dydd Gwener 5 Hydref 2018 am 10am    I'w benderfynu 

 
Dydd Gwener 22 Mawrth 2019 am 10am    I'w benderfynu 

 
Dydd Gwener 14 Mehefin 2019 am 10am    I'w benderfynu 

 
Dydd Gwener 18 Hydref 2019 am 10am    I'w benderfynu 

 
 


